
Satikritam Rudra Stava

સતીકૃતં રુદ્રસ્તવઃ

(શિવરહસ્યાન્તર્ગતે ઈશાખ્યે)

મેઘસ્ય પતિરીશાનો રાજા ચાપ્યધ્વરસ્ય સઃ ।
તસ્માદૌપસદં ભાગં વિશ્વેશે દાતુમર્હસિ॥ ૩૦॥
સ્વિષ્ટં કરોતિ સર્વત્ર સુરભાગેષુ શઙ્કરઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૩૧॥
એક એવ મહારુદ્રો વેદેષુ પ્રતિપાદ્યતે ।
સ એવ ભગવાન્ રુદ્રઃ સર્વદેવપતિઃ શિવઃ॥ ૩૨॥
પતિત્વં શતરુદ્રસ્ય વેદૈશ્ચ પ્રતિપાદ્યતે ।
સ એવ ભગવાન્ રુદ્રઃ સર્વદેવપતિઃ શિવઃ॥ ૩૩॥
ઇન્દ્રમિત્રાદિકાનાં ચ એક એવ મહેશ્વરઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૩૪॥
બ્રહ્મવિષ્ણ્વાદિજનકઃ સૂર્યસોમાદિવહ્નિનામ્ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૩૫॥
એષ વિશ્વં વિશ્વપતિઃ સ હિ વિશ્વાદિકઃ શિવઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૩૬॥
પ્રણવાત્મા પ્રકાશાત્મા મહાત્મા સર્વતોમુખઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૩૭॥
યો વિભાસયતે સર્વં જગત્સ્થાવરમાનુષમ્ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૩૮॥
યસ્યાજ્ઞયા જગત્સૃષ્ટિં  કરોત્યેષ પ્રજાપતિઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૩૯॥
યસ્યાજ્ઞયા જગત્સર્વં હરિઃ પાલયતેઽખિલમ્ ।

સ એવ ભગવાન્ રુદ્રઃ સર્વદેવપતિઃ શિવઃ॥ ૪૦॥
યસ્યાજ્ઞયા જગત્સર્વં રુદ્રઃ સંહરતે સ્વયમ્ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૪૧॥
યદ્ભાસા ભાસયત્યેષ ભાસ્કરો નાત્ર સંશયઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૪૨॥
યદ્ભાસૈવ સદા સોમઃ પુષ્ણાત્યોષધિમણ્ડલમ્ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૪૩॥
યદ્ભાસા હવ્યકવ્યાનિ દહત્યેષોઽનલો મહાન્ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૪૪॥
યદ્ભયાચ્ચ સદા વાયુઃ પવતે લોકમાવિશન્ ।
સ એવ ભગવાન્ રુદ્રઃ સર્વ દેવપતિઃ શિવઃ॥ ૪૫॥
યસ્યાજ્ઞયા સુરાન્પાતિ વજ્રહસ્તસ્ત્રિવિષ્ટપમ્ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૪૬॥
યદ્ભયાત્સાગરાન્ સપ્ત યાન્તિ નદ્યઃ સમુદ્રગાઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૪૭॥
ગ્રહર્ક્ષાણિ વિભાન્ત્યેવ યસ્ય દેવસ્ય શાસનાત્ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૪૮॥
યમોઽપિ યદ્ભયાન્નિત્યં સમવર્તિત્વમાસ્થિતઃ   ।
સ એવ ભગવાન્ રુદ્રઃ સર્વદેવપતિઃ શિવઃ॥ ૪૯॥
નિરૃતિર્યદ્ભયાત્સર્વાન્ લોકાન્ રક્ષત્યતન્દ્રિતઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૫૦॥
કુબેરોઽપિ ધનં પાતિ યસ્ય દેવસ્ય શાસનાત્ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૫૧॥
વેદા યસ્યાસ્ય નિઃશ્વાસાઃ પ્રણવસ્તત્તનુર્મહાન્ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૫૨॥
છન્દાંસિ યસ્ય લોમાનિ પુરાણાદીનિ સર્વશઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૫૩॥

ભૂમિર્યદાજ્ઞયા ધત્તે સાગરાન્ દ્વીપમણ્ડલમ્ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૫૪॥
શેષોઽપ્યશેષલોકાંશ્ચ ધત્તે યસ્યાજ્ઞયા વિભોઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૫૫॥
યદાજ્ઞયૈવ તિષ્ઠન્તિ કૂર્મદિગ્દન્તિનસ્તથા ।
સ એવ ભગવાન્ રુદ્રઃ સર્વદેવપતિઃ શિવઃ॥ ૫૬॥
પિતરો મરુતઃ સાધ્યા યદાજ્ઞાવશવર્તિનઃ   ।
સ એવ ભગવાન્ રુદ્રઃ સર્વદેવપતિઃ શિવઃ॥ ૫૭॥
યદાજ્ઞયા પ્રવર્તન્તે વિશ્વેદેવાસ્તથાશ્વિનૌ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૫૮॥
અધીયતે ચ વેદાંશ્ચ મુનયો યસ્ય શાસનાત્ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૫૯॥
પ્રવર્તન્તે ક્રિયાઃ સર્વાઃ સ્મરશાસનશાસનાત્ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૬૦॥
સર્વલોકાલયાશ્ચૈવ યદાજ્ઞાધારિણઃ સદા ।
સ એવ ભગવાન્ રુદ્રઃ સર્વદેવપતિઃ શિવઃ॥ ૬૧॥
યો વૈ રુદ્રેતિ મન્ત્રેણ યઃ શિવઃ સંસ્તુતઃ સદા ।
સ એવ ભગવાન્ રુદ્રઃ સર્વદેવપતિઃ શિવઃ॥ ૬૨॥
સર્વશર્વમયો લોકો યો વેદાદૌ પ્રતિષ્ઠિતઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૬૩॥
યં વિનિદ્રા જિતશ્વાસાઃ સદા ધ્યાયન્તિ યોગિનઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૬૪॥
એષભૂતપતિઃ સેતુવિધારણ ઇતિ શ્રુતઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૬૫॥
સ એવ પરમાનન્દો શિવોઽદ્વૈતશ્ચ કેવલઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૬૬॥
યત્સ્વરૂપપરિજ્ઞાનં વૈદૈરપિ ન શક્યતે ।
સ એવ ભગવાન્ રુદ્રઃ સર્વદેવપતિઃ શિવઃ॥ ૬૭॥

યો મહાંશ્ચ મહાદેવઃ અણીયાંશ્ચાસ્ત્યણોરપિ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૬૮॥
નૈવ સ્ત્રી ન પુમાન્નૈવ મહાદેવો નપુંસકઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૬૯॥
યતો વાચો નિવર્તન્તે અપ્રાપ્ય મનસા સહ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૭૦॥
આનન્દઃ શઙ્કરો વિદ્વાન્નબિભેતિ કુતશ્ચન ।
સ એવ ભગવાન્ રુદ્રઃ સર્વદેવપતિઃ શિવઃ॥ ૭૧॥
સદ્યોજાતો મહાદેવો વામદેવો મહેશ્વરઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૭૨॥
અઘોરો વિશ્વનાથાત્મા તત્સૂર્યઃ સર્વદૃક્ શિવઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૭૩॥
સ ઈશાનઃ સ હિ વિરાટ્ સ્વરાટ્ સંરાટ્ પ્રજાપતિઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૭૪॥
સ નિર્ગુણો વિરૂપાક્ષઃ સઆત્મા વિશ્વતોમુખઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૭૫॥
વિશ્વતશ્ચક્ષુરીશાનઃ સ ભવો વિશ્વભાવુકઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૭૬॥
ઋતં સત્યં પરં બ્રહ્મ પુરુષઃ કૃષ્ણપિઙ્ગલઃ  ।
સ એવ ભગવાન્ રુદ્રઃ સર્વદેવપતિઃ શિવઃ॥ ૭૭॥
ઊર્ધ્વરેતા વિરૂપાક્ષોં વિશ્વરૂપો ગુણાતિગઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૭૮॥
આનન્દૈકઘનઃ શાન્તો વિશેષેણ વિવર્જિતઃ   ।
સ એવ ભગવાન્ રુદ્રઃ સર્વદેવપતિઃ શિવઃ॥ ૭૯॥
સર્વદૃક્ સર્વભૂતાત્મા સર્વેન્દ્રિયવિવર્જિતઃ   ।
સ એવ ભગવાન્ રુદ્રઃ સર્વદેવપતિઃ શિવઃ॥ ૮૦॥
અપાણિપાદો વરદો જવનોઽપ્યગ્રહીતૃકઃ ।

સ એવં ભગવાન્ રુદ્રઃ સર્વદેવપતિઃ શિવઃ॥ ૮૧॥
સ પશ્યતીદં વિશ્વાત્મા ચરાચરમિદં જગત્ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૮૨॥
ન તં વિદન્તિ વિદ્વાંસો યતન્તોઽપિ યતીશ્વરાઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૮૩॥
જાગ્રત્સ્વપ્નસુષુપ્ત્યાદ્યાવસ્થાભિશ્ચાપ્યતીતકઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૮૪॥
યો માયયા મોહયતિ જગદાબ્રહ્મકીટકમ્ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૮૫॥
સ માયી પરમેશાનઃ સ પરઃ શિવ ઈશ્વરઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૮૬॥
સર્વાન્તરઃ સર્વસાક્ષી ચેતા નેતા ચ નિર્ગુણઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૮૭॥
સ સુધન્વા સ્વિષુર્દેવો વિભુઃ શઙ્કર ઈશ્વરઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૮૮॥
સદાશિવઃ પશુપતિર્યજ્ઞો યજ્ઞેશ્વરશ્ચ સઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૮૯॥
સોઽન્તરા સર્વભૂતાના સ બાહ્યેઽપિ ચ સંસ્થિતઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૯૦॥
યો યજ્ઞૈરીજ્યતે સામ્બો યજ્વભિર્વેદપારગૈઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૯૧॥
યત્સ્વરૂપાઽપરિજ્ઞાન્નમુક્તિં  લભતે નરઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૯૨॥
યો બાહ્યાભ્યન્તરે પૂર્ણઃ શિવ એકઃ શિવઙ્કરઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૯૩॥
યતો બ્રહ્મેશવિષ્ણ્વિન્દ્રાઃ સહભૂતૈઃ પ્રજજ્ઞિરે ।
સ એવ ભગવાન્ રુદ્રઃ સર્વદેવપતિઃ શિવઃ॥ ૯૪॥

સ ધ્યેયઃ પરમેશાનો મુમુક્ષુભિરહર્નિશમ્   ।
સ એવ ભગવાન્ રુદ્રઃ સર્વદેવપતિઃ શિવઃ॥ ૯૫॥
દેવા અપિ મહાદેવં સહસા યં ચ નો વિદુઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૯૬॥
સ એવ કર્તા જગતાં ભર્તા હર્તા મહેશ્વરઃ ।
સ એવ ભગવાન્ રુદ્રઃ સર્વદેવપતિઃ શિવઃ॥ ૯૭॥
યદા ચર્મવદાકાશં વેષ્ટયિષ્યતિ માનવઃ ।
તદા શિવમવિજ્ઞાય દુઃખં તેષાં ભવિષ્યતિ॥ ૯૮॥
સ એવ ભગવાન્ રુદ્રઃ સર્વદેવમયઃ શિવઃ ।
યસ્ય લિઙ્ગાર્ચનેનૈવ  મુક્તિર્ભક્તૈશ્ચ લભ્યતે॥ ૯૯॥
સ એવ ભગવાન્ રુદ્રઃ સર્વદેવમયઃ શિવઃ ।
યદ્ભસ્મધૃક્ભવોદ્ભૂતં દુઃખં સર્વં પ્રહાસ્યતિ॥ ૧૦૦॥
સ એવ ભગવાન્ રુદ્રઃ સર્વદેવમયઃ શિવઃ ।
યત્પુણ્ડ્રં  ભાલફલકે બિભ્રન્મુક્તિમવાપ્નુયાત્॥ ૧૦૧॥
સ એવ ભગવાન્ રુદ્રઃ સર્વદેવમયઃ શિવઃ ।
યન્નેત્રાશ્રુભવં દિવ્યં બિભ્રન્નાદભ્રદુઃખભાક્ ॥ ૧૦૨॥
સ એવ ભગવાન્ રુદ્રઃ સર્વદેવમયઃ શિવઃ ।
યસ્ય પઞ્ચાક્ષરજપાત્ પઞ્ચપાપં ન કિઞ્ચન॥ ૧૦૩॥
યસ્ય ક્ષેત્રેષુ વસતાં મુક્તિરેકેન જન્મના ।
યો વેદાદૌ સ્વરઃ પ્રોક્તો વેદાન્તેષુ પ્રતિષ્ઠિતઃ॥ ૧૦૪॥
તસ્ય પ્રકૃતિસંલીના ભવન્તો મોહમાસ્થિતાઃ ।
સ એવ ભગવાન્ રુદ્રઃ સર્વદેવમયઃ શિવઃ॥ ૧૦૫॥
યજધ્વં સામ્બમીશાનં લભધ્વં મુક્તિમુત્તમામ્ ।
સત્યં સત્યં વચો મેઽથ સત્યમેકો મહેશ્વરઃ॥ ૧૦૬॥
॥ ઇતિ શિવરહસ્યાન્તર્ગતે સતીકૃતં રુદ્રસ્તવઃ સમ્પૂર્ણમ્॥
-॥ શ્રીશિવરહસ્યમ્ । ઈશાખ્યઃ દ્વાદશમાંશઃ । અધ્યાયઃ ૨ સતીવાક્યમ્ । ૩૦-૧૦૬॥

- .. shrIshivarahasyam . IshAkhyaH dvAdashamAMshaH . adhyAyaH 2 satIvAkyam . 30-

106..

Notes:

Satī સતી delivers to Dakṣa દક્ષ; at the venue of DakṣaYajña દક્ષયજ્ઞ, a eulogy in favor of

Rudra રુદ્ર - who indeed is the Sarvadevapatiḥ સર્વદેવપતિઃ (The Lord of all Deva-s દેવાઃ and
Sarvadevamayaḥસર્વદેવમયઃ (the One who embodies all Deva-s દેવાઃ) Śiva શિવ.

